
				এই পাতাটির মুদ্রণ সংশোধন করা প্রয়োজন। 
আলেকজান্দারের অভিযান TC
সৰ্ব্ব প্ৰথমে গ্রানিকস নামক ক্ষুদ্র নদীতীরে আলেকজান্দার পারসীক সৈন্যের সম্মুখীন হইয়াছিলেন। পারসীকগণ বিংশতি সহস্ৰ অশ্ব, এবং সমপরিমাণ বেতনভোগী গ্ৰীক সৈন্যসহ কয়েকজন প্ৰাদেশিক শাসনকৰ্ত্তা ও দারিয়াসের সর্বাপেক্ষা সুদক্ষ সেনাপতুি রোডসবাসী মেমন কর্তৃক পরিচালিত হইতেছিল। নদীর দক্ষিণতটে পারসিক সৈন্যগণ এবং নদীর পশ্চাদ্ভাগে উচ্চ স্থানে গ্ৰীক সৈন্য স্থাপিত হইয়াছিল। আলেকজান্দার নদীর অপর পারে তঁহার অন্যান্য যুদ্ধকালীন সৈন্যবিন্যাসের ন্যায় সৈন্য স্থাপনা করিয়াছিলেন। মধ্যস্থলে ফ্যালাংক্স, সর্বদক্ষিণে স্বয়ং ও বামে বিশ্বস্ত কৰ্ম্মচারীর অধীনে সৈন্য বিন্যস্ত হইয়াছিল। আবশ্যক মত উভয় দিকেই ফ্যালাংক্সের অন্তভূতি সৈন্য স্থাপিত হইয়াছিল। আলেকজান্দার নিজ সৈন্যবাহিনীর দক্ষিণে অবস্থান করাতে, পারসীকগণ সহজেই অনুমান করিয়াছিল যে মাসিন্দনাধিপতির প্রচণ্ড আক্ৰমণ ঐ দিক হইতেই আরম্ভ হইবে এবং তজ্জন্য তাহারা তাহদের বাম দিকেই সৰ্ব্বাপেক্ষা সুশিক্ষিত অশ্বারোহী সৈন্য বহু পরিমাণে স্থাপিত করিয়াছিল। বস্তুতঃ পক্ষে তাহাদের অনুমান সত্যই হইয়াছিল। সর্বপ্রথমে একদল আশ্বারোহীসৈন্য নদীর অপর তীরে প্রেরণ করিয়াই অন্যান্য অশ্বারোহী সৈন্য ও ফ্যালাংন্সের কতকাংশ সহ তিনি শত্ৰুগণকে আক্রমণ করিলেন। পারসীকগণ বিশেষ সাহস সহকারে মাসিদোনিয়ানগণের গতিরোধ করিয়া শীঘ্রই পরাভূত হইল। তাহাদের ক্ষুদ্র বর্শা ও তরবারী আলেকজান্দারের সৈন্যগণের দীর্ঘ বর্শার নিকট কোনরূপেই কাৰ্য্যকারী হইল না। মহাবার মাসিন্দনাধিপতি স্বয়ং মহাপরাক্রমে শত্রুসৈন্য বিধবস্ত করিতে লাগিলেন। আলেকজান্দারের মস্তক লক্ষ্য করিয়া এক পারসীক তরবারী আঘাতে উদ্যত হইলে

